
Nahiz eta urrats txiki batzuk egin diren, oraindik 
asko dago egiteko», azpimarratu du. 

Funtsean, Eurohiriaren proiektuak Iparraldea­
ren eta Hegoaldearen arteko harremanak indar­
tzea espero du Landartek; hala nahiko luke 
behintzat: «Saiatu behar genuke norabide horre­
tan lan iraunkor bat hasten eta segitzen. Sendotu 
baino gehiago, hasi lehen pausoak ematen eta lu­
zerat lan egiten». 

Idazlea eta antzerkigilea izanik, lehen urrats 
horiek egiten hasteko adibide zehatz bat jarri du 
Landartek: Hegoaldeko antzerki talde profesio­
nal guztiek gutxienez emanaldi bat egitea Ipa­
rraldean. «Horrelako gauza zehatz eta txikietatik 
abiatu beharko genuke». 

ez dugu ezagutuko hori , eta gure 
seme-alabek ere auskalo ... Baina eus­
kaldun bezala gogoeta egitera behar­
tzen gaitu Europa berriak, lurraldeta­
sunaren kontzeptua aldatu egiten 
delako. Halere, norbaitek pentsa 
baleza hau euskaldunontzat zatika­
tzailea denik, hanka-sartze handia 
dela iruditzen zait». 

Donostia-Baiona eurohiria 

Inaki Barcena • EKOLOGISTAK MARTXAN-EKO KIDEA ETA EHUKO IRAKASLEA 

«Lelo nagusiak 
hazkunde ekonomikoa 

eta lehiakortasuna dira» 
Baiona-Donostia Eurohiria «Gipuzkoako 
Diputazioarentzat eta Akitaniako aginta­
rientzat egindako proiektu pilo baten pro­
posamena» dela clio Inaki Barcenak, Eko­
logistak Martxan taldeko kide eta EHUko 
irakasleak. Gizartean proiektuaren ingu­
ruan ezjakintasun handia dagoela gaine­
ratzen du, inor gutxik ezagutzen baitu egi­
tasmoa, «berez, proiektuaren atzean ez 
dagoelako ezer». 

Barcenaren arabera, agintarien asmoa 
«mugaz gaindiko garapen proiektu bat 
egitea da», eta horrek hainbat proiektu 
aurrera eramatea ekarriko luke , AHT 
Abiadura Handiko Trena, saihesbide be-

rriak, garraioaren tzako azpiegitura 
gehiago eta superportua, esaterako. 

Proiektuaren sustatzaileen lelo baka­
rrak «hazkunde ekonomikoa eta lehia­
kortasuna dira» Barcenaren iritziz, eta, 
hala, agintariek hazkunde ekonomikoa 
dakarren edozein proiektu ontzat har­
tzen dutela gaineratu du. 

Proiektu horrekin Baionatik Donostia­
ra «garapen ekonomikorako zerbitzu gu­
ne erakargarri bat edukitzea» lortu nahi 
dutela dio Barcenak. Izan ere, gaur egun 
Bordele aldetik Iparraldekoei lehia han­
dia egiten diete, eta baita Donostiakoei 
ere Bilbotik. Martxan jarri nahi den 

proiektuarekin,lehia hori gainditu eta ga­
rapen ekonomikorako beste gune ga­
rrantzitsu bat egiteko asmoa dutela dio 
Ekologistak Martxaneko kideak. «Baina 
guztiz soberan dago», erantsi du. 

Proiektuaren bultzatzaileen helburua, 
beraz, gaur egun dauden garraiobideak 
gero eta mugimendu gehiago, merkan­
tzia garraio gehiago eta trafiko gehiago 
ekartzeko moduan ordenatzea dela dio 
Barcenak. 

Era berean, proiektu honek ingurume­
nari ekar diezaiokeen kaltea azpimarra­
tzekoa dela iruditzen zaio. Ekologisten 
iritziz, Eurohiriarekin, Txingudiko badiak 
izugarrizko kaltea jasango luke, eta ber­
tako biodibertsitatea erabat suntsitua ge­
ratuko litzateke. «Funtsean, proiektu ho­
rrek ingurune horretan bizi direnentzako 
ez du inongo onurarik ekarriko inguru­
men aldetik». Beraz, ekologistek horrela­
ko plangintzei «ezezko biribila» emango 
dietela azpimarratu nahi izan du. 

ren Bereziartu • KONTSEILUKO IDAZKARI NAGUSIA 

«Euskarak eta euskal 
kulturak zentralitatea 
hartu beharko lukete» 

Xabier Mendiguren Bereziartu Kontsei­
luko idazkari nagusiak zalantza asko ditu 
Eurohiriak, gaur egun ulertzen eta bul­
tzatzen den bezala, euskarari eta euskal 
kulturari ekar diezazkiokeen onuren in­
guruan. «Baionatik Donostiarainoko ba­
tasuna eratuko lukeen eurohiriaren 
proiektua interesgarria izan liteke oinegi­
tura komunak antolatu ahala gizarte-bi­
zitza gero eta aberatsago baterako auke­
rak eskaintzen badira. Zoritxarrez, hone­
lako proiektuak ikuspuntu ekonomiko 
eta turistiko soil etik hasten dira, gune ho­
rretako hiritarren gizarte- eta kultura-bi­
zitzarekin zer gertatuko den hausnarketa 

handirik egin gabe, eta ikuspegi politiko 
zehatzik gabe. Eta horrek arazoak gero­
ratzea edo inertziaz jokatzea dakar», 
azaldu du kezka Mendiguren Bereziar­
tuk. 

N olanahi ere, proiektua behar bezala­
koa izateko, argi dauka euskarak eta eus­
kal kulturak izan beharko luketela asmo­
aren erdigune: «Nire ikuspegiz, euskarak 
eta euskal kulturak zentralitatea hartu 
beharko lukete eurohiri horretan pixka­
naka integrazioa lor dadin, kultura eta 
hizkuntza frantsesak eta espainolak be­
ren gune markatua dutelako eta indar­
tsuak direlako, eta euskara eta euskal kul-

tura bakarrik direlako orain arte izan den 
mugaz alde bietan gizartea kohesiona 
dezaketenak, pixkanaka gune komunika­
tibo propio eta berezi bat indartuz. Eus­
kal Herria izango litzateke ardatza eta 
epe luzerako proiektu gisa pentsatzen 
hasi beharko genuke oinarrizko adosta­
sun politiko bat bilatu eta bermatuz. Eu­
ro hiri kosmopolita horrek irudi propio 
bat izatekotan, munduan zehar euskalta­
sunak erantsiko liokeena izango litzate­
ke». 

Era berean, Kontseiluko idazkari nagu­
siari oso garrantzitsua iruditzen zaio kul­
tura-aniztasuna egoki kudeatzea. «Kultu­
ra-aniztasun ongi arautu eta orekatu ba­
ten egitasmoa izan beharko luke Eurohiri 
hori, bestela, izenak iradokitzen duenez, 
euro(moneta)hiria izango litzateke, bai­
na gizarte-bizitza kaotiko samarrekoa, 
etorkizunerako arazo politiko eta sozia­
lak metatzen jarraituko lukeena», nabar­
mendu du. 


